
 

 

 

 

 

 

 

 

 

 

 

 

No. 151 
 
D E K R È  E G Z E K I T I F 
 
DEKLARASYON IJANS OSIJÈ SANZABRI YO 
PANDAN SEZON TANPERATI MOVE TAN  
 
ALÓSKE, Eta New York aktyèlman nan sezon ivè e li sijè a move tanperati ivè ki poze 
yon danje iminan pou sante ak sekirite piblik la; e 
 
ALÓSKE, kalite tanperati move tan sa vle di lè tanperati a nan oswa anba 32 degre 
Fahrenheit, enkli kalkilasyon Sèvis Nasyonal Meteyolojik pou fredi; e  
 
ALÓSKE, lè kalite move tan sa rive, li prezante yon menas pou lavi, sante, ak sekirite 
sitwayen yo nan Eta, patikilyèman pou moun yo ki sanzabri, enkli risk pou ipotèmi ak 
posibleman lanmò; e 
 
ALÓSKE, konfòmeman a Konstitisyon Eta New York, Eta New York gen yon obligasyon 
pou bay èd, swen ak sipò pou moun yo ki nan bezwen ak pou pwoteje ak pwomote 
sante sitwayen yo; e  
 



ALÓSKE li enperatif ke Eta aji pou asire ke yo bay èd, swen, ak sipò pou adrese 
bezwen popilasyon ki sanzabri a, ki bezwen plis entansifikasyon pandan mwa ivè yo; e 
 
ALÓSKE, sanzabri se yon pwoblèm ki afekte sitwayen yo nan tout rejyon nan Eta, apati 
gran vil yo pou rive a ti bouk ansanm avèk kominote riral yo; e 
 
ALÓSKE, sèten pati nan Eta ap andire yon kriz sanzabri san parèy nan resan istwa yo; 
e 
 
ALÓSKE, Eta gen yon sistèm konplè de plis pase 77,000 kabann ebèjeman ijans pou 
moun adilt selibatè sanzabri, fanmi, ak jèn ki pa akonpaye, ki fèt pou reponn a bezwen 
sèvis sipò ak lojman pou rezidan sanzabri sa yo; e 
 
ALÓSKE, lokalite yo ki abitye travay an kowòdinasyon avèk resous ajans lapolis ak 
founisè sèvis sosyal lokal pou fè sansibilizasyon pou sanzabri yo ak pou fasilite transfè 
yo nan lokasyon abri yo; e 
 
ALÓSKE, Eta ap ede distri sèvis sosyal yo si yo manke etablisman, resous oswa 
espesyalizasyon; e 
 
ALÓSKE, Eta ap trè pwochènman kòmanse epi mande ke distri sèvis sosyal lokal yo 
etabli rezo lojman rejyonal konplè ki fèt pou reponn a divès bezwen chak sou-gwoup 
nan popilasyon sanzabri a; e 
 
ALÓSKE, Lwa Eta New York klè e li byen etabli ke Eta ka pran etap ki apwopriye, enkli 
plasman envolontè, pou pwoteje moun yo pou yo pa mete lavi yo ansanm avèk lòt 
moun andanje;  
 
KOUNYE A, SEPANDAN, MWEN, ANDREW M. CUOMO, Gouvènè Eta New York, 
daprè otorite Konstitisyon Eta New York envesti nan mwen menm, Seksyon 28 ak 29 
nan Atik 2-B nan Lwa Egzekitif, epi konsistan avèk Lwa yo nan Eta New York, enkli Lwa 
sou Ijyèn Mantal, ak entèpretasyon jidisyè lwa sa yo, nan prezan dokiman sa pibliye 
Dekrè Egzekitif sa pou diminye efè kalite move tan sa sou moun yo kap eksperimante 
sanzabri; 
 
ANPLIS, Mwen mande tout distri sèvis sosyal lokal yo, ajans lapolis enkli Lapolis Eta 
New York, ak ajans yo nan eta pou pran tout etap ki nesesè pou idantifye moun ki kwè 
rezonableman ak envolontè oswa ki pa ka jwenn abri ki nesesè pou sekirite ak sante 
nan tanperati move tan, ak deplase moun sa yo nan etablisman sanzabri yo ki 
apwopriye;  



 
ANPLIS, Mwen mande tout distri sèvis sosyal lokal yo pou pran tout etap ki nesesè pou 
pwolonje èdtan abri pou yo rete andedan, pou enstwi sèvis sansibilizasyon travayè yo 
pou travay avèk lòt pèsonèl enpòtan ak pou travay avèk lapolis lokal an relasyon avèk 
transpò envolontè moun ki a risk ki refize rantre andedan e ki sanble a risk pou blesi ki 
gen rapò avèk fredi nan etablisman apwopriye yo pou evalyasyon konsistan avèk 
dispozisyon seksyon 9.41 nan Lwa sou Ijyèn Mantal, ak pou travay an kowòdinasyon 
avèk Lapolis Eta ansanm avèk tout ajans lapolis yo pou asire ke moun yo resevwa 
asistans jan sa nesesè pou pwoteje sante ak sekirite piblik epi pandan toutan konsistan 
avèk Konstitisyon Eta ak estati ki egziste deja;  
 
ANPLIS, Mwen mande tout distri sèvis sosyal lokal yo pou konfòme avèk obligasyon yo 
pou asire ke tout etablisman yo itilize pou plasman asistans lojman tanporè ansekirite, 
pwòp, byen antreteni ak sipèvize epi byen konfòme avèk lwa lokal, règleman, direktiv 
administratif, ak gid; e 
 
ANPLIS, dekrè sa ap antre anvigè nan dat 5 janvye 2016 e li ranplase tout lwa lokal yo, 
ansanm avèk nenpòt direktiv lokal, gid, oswa politik ki di lekontrè. 
 
F È T anba men m ak So Prive Eta nan Vil Albany twazyè jou nan mwa Janvye ane de 
mil sèz. 
 
PA GOUVÈNÈ A  
 
Sekretè Gouvènè a 
 


